
'n Nuwe beweging wil die
hele land swart maak en die
regering sodoende dwing
om af te sien van sy “onwet-
tige” rasseklassifisering en
“onregverdige” regstellen-
de aksie.

Mnr. Glen Snyman,
stigter ~ van  People
Against Racial Classifi-

cation (Parc), sé met die

afskaffing van die Be-
volkingsregistrasie-
wet in 1991 mag die
staat nie meer bur-
gers volgens ras
klassifiseer nie
“Ons is reeds 17
jaar in die nuwe, de-
mokratiese  Suid-

Afrika. Tog bemoei
die regering hom
steeds met dié hoek-
steen van apart-
heid.”

Parc stel voor alle

Suid-Afrikaners moet
voortaan, elke keer
wanneer hulle hul ras
moet aandui, “Swart
Afrikaan” kies. Binne-
landse sake registreer ba-
bas slegs volgens hul burger-
skap.
“Eers wanneer hulle skool
toe gaan, klassifiseer die onder-

Regering kan nie
stry as almal sé
hulle is swart

wysdepartement hulle volgens ras,” sé Sny-
man.

“Die skoolstelsel maak die kinders rassisties
deur hulle te klassifiseer, maar geen staatsamp-
tenaar mag vir jou sé jy is wit, swart, bruin of
‘n Indiér nie.”

Een van Parc se probleme met rasseklassifi-
sering is dat “Chinese sedert 2008 ‘swart’ is”.

“Dit beteken swart ekonomiese bemagtiging
bevoordeel hulle ten koste van Indiérs, bruin
en wit mense,” sé Snyman.

Hy voorspel as alle Suid-Afrikaners voortaan
altyd “Swart Afrikaan” op vorms aandui, die
regering kort voor lank raadop sal wees. “Hulle
sal later nie meer weet wie om te bevoordeel
en wie om te benadeel nie.”

Prof. Pierre de Vos, grondwetkenner van die
Universiteit van Kaapstad, sé die wetgewing oor
regstellende aksie is gegrond op selfklassifise-
ring. Niemand mag 'n klassifikasie aan iemand
anders opdwing nie.

“Nérensin die wet word (raskenmerke) uitge-
stippel nie. Die wet veronderstel mense weet
instinktief waar hulle inpas volgens destydse
apartheidswetgewing.

“As ’n staatsamptenaar jou selfklassifisering
bevraagteken, gee dit weer (soos voor 1991) vir
amptenare die mag om oor mense se klassifise-
ring te besluit, want daar is geen reéls oor wie
of wat swart, wit, bruin of Indiér is nie. En son-
der reéls is daar nie 'n wet wat jy kan oortree
as jy die ras van jou keuse aandui nie.”

De Vos voorspel Parc se veldtog kan 'n groot
probleem vir die regstelsel skep. “Baie mense
worstel met klassifisering. Die wetgewing oor
regstellende aksie probeer dit omseil.”

Hy glo enige gedwonge klassifisering sal stry-
dig wees met die Grondwet.

Parc wil juis konstitusionele hof toe gaan en

die regering dwing om te kies: Bring die apart-

heidswet op klassifisering terug of skrap alle
verwysings in die wetboek na ras.



www.parcsa.co.za

